
   «Тăван çĕршыв вăл юрату сăмахĕ кăна мар...»

   Юхма Мишши | Сăвă

   Тăван çĕршыв вăл юрату сăмахĕ кăна мар,

Тăван çĕршыв вăл — чун-чĕрери сӳнми кăвар.



Тăван çĕршыв вăл кăшкăрса калаçни кăна мар,

Тăван çĕршыв — çынна савни те юратни, чухлар.



Тăван çĕршыв — аваллăха савни те тĕпчени,

Тăван çĕршыв — пуласлăха шанни те ĕненни.



Тăван çĕршыв — тăван çĕре акса тырпул туни,

Тăван çĕршыв тени — тăвансене савма пĕлни.



Тăван çĕршыв тени — çын кăкринче чĕре тапни,

Тăван çĕршыв — çак çĕр çинче этем пек пурăнни.

